ՏԵՂԵԿԱՆՔ-ՀԻՄՆԱՎՈՐՈՒՄ
<<Ջերմուկի ջրաբանական>> պետական արգելավայրի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին>> Հայաստանի Հանրապետության կառավարության որոշման նախագծի
Սույն որոշումը համահունչ է <<Բնության հատուկ պահպանվող տարածքների մասին>> Հայաստանի Հանրապետության օրենքին և Հայաստանի Հանրապետության հողային օրենսգրքի 7-րդ հոդվածի 2-րդ կետին, ինչպես նաև բխում է Հայաստանի Հանրապետության կառավարության 2002 թ. դեկտեմբերի 26-ի թիվ 54 արձանագրային որոշմամբ հաստատված Հայաստանի բնության հատուկ պահպանվող տարածքների զարգացման պետական ռազմավարության և գործողությունների ազգային ծրագրի 3.1.1 կետի և Հայաստանի Հանրապետության կառավարության 2005 թ. օգոստոսի 11-ի թիվ 31 արձանագրային որոշմամբ հաստատված Հայաստանի բնության հատուկ պահպանվող տարաքների վերանայման, սահմանների ճշգրտման և քարտեզագրման աշխատանքների 2006-2008 թթ. համալիր ծրագրի պահանջներից: 

<<Ջերմուկի ջրաբանական>> պետական արգելավայրը ստեղծվել է Հայաստանի Հանրապետության կառավարության 2009 թ.-ի սեպտեմբերի 17-ի թիվ 1063-Ն որոշմամբ` Արփա գետի վերին հոսանքի ջրհավաք ավազանի տարածքի բնական էկոհամակարգերի, այդ թվում` կենսաբազմզանության, բնության եզակի հուշարձանների և հանքային ջրերի տաք աղբյուրների սնման ավազանների պահպանության նպատակով: Այն գտնվում է Վայոց Ձորի  մարզի Արփա գետի վերին հոսանքի ջրհավաք ավազանի տարածքի սահմաններում` ակունքից մինչև եզրափակման կետը` <<Ջերմուկ>> առողջարանի հիդրոլոգիական կետը` ծ.մ. 1100-2800 մ բարձրության վրա:  

Որոշման նախագծով նախատեսվում է 17371.76 հեկտար հողերը, այդ թվում` Հայաստանի Հանրապետության Վայոց Ձորի մարզի համայնքների վարչական սահմաններում գտնվող պետական սեփականություն հանդիսացող 17312,1 հեկտար  գյուղատնտեսական նշանակության հողերը, որից 18.33 հեկտար խոտհարք, 14849,41 հեկտար արոտ և 2444.35 հեկտար այլ հողատեսքեր, 17,41 հեկտար անտառային նշանակության հողերը, և 42,25 հեկտար ջրային նշանակության հողերը փոխադրել բնության հատուկ պահպանվող տարածքների հողերի կատեգորիա   և հատկացնել  Հայաստանի Հանրապետության բնապահպանության նախարարության <<Արգելոցապարկային համալիր>> պետական ոչ առևտրային կազմակերպությանը` անհատույց (մշտական) օգտագործման իրավունքով: 

<<Ջերմուկի ջրաբանական>> պետական արգելավայրի պահպանությունը և օգտագործումն իրականացնում է ՀՀ բնապահպանության նախարարության <<Արգելոցապարկային համալիր>> պետական ոչ առևտրային կազմակերպությունը:

Ներկայացված որոշման նախագծի նպատակը <<Ջերմուկի ջրաբանական>> պետական արգելավայրի սահմանների ճշգրտման և քարտեզագրման միջոցով արգելավայրի տարածքի էտալոնային, գիտական,  տնտեսական արժեք ներկայացնող բնական համակարգերի և դրանց բաղադրիչների պահպանության, բնական վերարտադրության և օգտագործման ապահովումն է: 

<<Ջերմուկի ջրաբանական>> պետական արգելավայրի սահմանների ճշգրտման և քարտեզագրման աշխատանքները իրականացվել են <<Բնության հատուկ պահպանվող տարածքների  վերանայման, սահմանների ճշգրտման և քարտեզագրման աշխատանքներ>> ՄԺԾ ծրագրով նախատեսվող աշխատանքի շրջանակներում, <<Հողաշինարարության, անշարժ գույքի գնահատման և համակարգված դիտարկումների կենտրոն>> ՊՈԱԿ-ի կողմից` ՀՀ բնապահպանության նախարարության  պատվերով (պայմանագիր ԱՇՁԲ-08/404, կնքված 09.04.08թ.):

Արգելավայրի սահմանների ճշգրտման և քարտեզագրման աշխատանքների ընթացքում, հաշվի են առնվել տարածքի  ֆիզիկաաշխարհագրական բնութագիրը, ֆլորայի և ֆաունայի տեսակային կազմը, տարածվածությունը /արեալը/, բնորոշ ապրելավայրերը, լանդշաֆտային առանձնահատկությունները, ինչպես նաև հանքային ջրերի տաք աղբյուրների սնման ավազանների առկայությունը և սոցիալտնտեսական խնդիրները: <<Ջերմուկի ջրաբանական>> պետական արգելավայրի սահմանների ճշգրտման և քարտեզագրման արդյունքում արգելավայրի տարածքի չափը կազմել է 17371.76 հեկտար:
<<Ջերմուկի ջրաբանական>> պետական  արգելավայրի սահմանների ճշգրտման և քարտեզագրման աշխատանքները իրականացվել են  հետևյալ փուլերով.
1. <<Ջերմուկի ջրաբանական>> պետական  արգելավայրի վերաբերյալ արխիվային նյութերի և քարտեզների ուսումնասիրում, դրանց պատճեների ձեռքբերում:
2.ՀՀ ԳԱԱ կենդանաբանության և բուսաբանության ինստիտուտներից  <<Ջերմուկի ջրաբանական>>  պետական  արգելավայրի  բուսական և կենդանական աշխարհի վերաբերյալ տեղեկատվության ձեռքբերում:
3. Դաշտային դիտարկումներ և հետազոտություններ <<Ջերմուկի ջրաբանական>> պետական  ագելավայրի  և պահպանման գոտու տարածքում` այդ թվում  հազվագյուտ և արժեքավոր բույսերի և կենդանիների տեսակների արեալների ուսումնասիրում և նկարագրություն:
4.  Հիմք ընդունելով   ագելավայրի և նրա պահպանման գոտում բուսական և կենդանական տեսակների արեալները և համապատասխան գիտական հիմնավորումները` ագելավայրի սահմանների ճշգրտում և քարտեզագրում:
5. <<Ջերմուկի ջրաբանական>> պետական  արգելավայրի սահմանների նկարագրությունը 1:25 000 և 1:10 000  մասշտաբի քարտեզագրական հենքի վրա:
  Սահմանված կարգով   պետական  արգելավայրի ճշգրտված և նկարագրված սահմանների ու  հատակագծի հաստատումը թույլ կտա   օրենսդրությամբ սահմանված կարգով <<Արգելոցապարկային համալիր>> պետական ոչ առևտրային կազմակերպությանը` իրականացնել անհատույց /մշտական/  օգտագործման իրավունքով ամրացված <<Ջերմուկի ջրաբանական>> պետական արգելավայրի 17371.76 հեկտար հողամասի ու այլ գույքի նկատմամբ իրավունքների պետական գրանցումը: Առավել արդյունավետ կկազմակերպվի և կիրականացվի արգելավայրի պահպանության ու վերակագնման աշխատանքները, ինչպես նաև նպաստավոր պայմաններ կստեղծվեն համայնքների հետ բնապահպանական և սոցիալտնտեսական խնդիրները լուծելու համար: 
      ՀՀ բնապահպանության նախարար            Արամ Հարությունյան
